
  

 

 6. tbl. júní 2017 

Skipholti 29, 105 Reykjavík Sími: 551-5166, fax: 551-5136 
Netfang: kgeysir@kgeysir.is   Veffang: www.kgeysir.is 

Facebook: Klúbburinn Geysir 

Klúbburinn Geysir fær vottun til þriggja ára 

Eftir mikla undirbúningsvinnu félaga og starfsfólks í fyrra til að sækja um vottun 
alþjóðaklúbbhúsahreyfingarinnar á starfsemi klúbbsins fékk klúbburinn þau 
gleðitíðindi í febrúar að hann hefði fullnægt kröfum um þriggja ára vottum. Það 
kom úttektarteymi í klúbbinn í nóvember sem tók út hann út í ljósi staðlanna og 
þeirra gagna sem safnað hafði verið árið á undan. Það er skemmst frá því að 
segja að Klúbburinn Geysir fékk vottun til þriggja ára, eða til 31. janúar 2019. 
Það er ánægjulegt fyrir klúbbinn að fá slíka viðurkenningu á starfinu og 
undirstrikar meira en mörg orð mikilvægi klúbbsins í endurhæfingarstarfi 
Klúbbsins Geysis. Þökk öllum sem lögðu hönd á plóginn í þessu verki.  

Eins og að vera stöðugt með 
stórt matarboð 
Viðtal við Lota Grace Patambag 

Lota Grace Patambag 
eða „hún Grace 
okkar“ hefur verið 
starfsmaður í Geysi í 
þrjú ár og sjö 
mánuði. Hún sótti um 
vinnu í Geysi og var 
tekin í atvinnuviðtal í 
framhaldinu. Grace 
hafði verið 
atvinnulaus í nokkurn 
tíma, en fékk starfið 
og finnst mjög gott 
að vera í klúbbnum.  
   „Þetta er eins og 
stórt heimili“ segir 
Grace, en hún elskar 
að elda mat og eldar 
allt mögulegt fyrir 
fyrir félaga Geysis. 
„Það er eins og 
maður sé alltaf með 
stórt matarboð,“ bætir Grace 
kankvís við. Hún eldar stundum 
eftir uppskriftum en finnst 
skemmtilegra að elda „uppúr sér“ 
og smakka bara matinn til, eins 
og mamma hennar er vön að 
gera.  
   Grace er hrútur, á afmæli 19. 
apríl. Hún er Vottur Jehóva og 
hefur verið það síðan hún var 18 
ára og bjó á Filippseyjum. Amma 
hennar og afi voru líka Vottar 
Jehóva og hún var skírð til 
trúarinnar árið 1991, en þá var 
hún 21 árs.  
   Grace finnst allur filippseyskur 
matur góður og er líka mjög 
hrifin af íslensku lambalæri. 

Uppáhaldsliturinn hennar er 
rauður og hún er bæði mikið fyrir 
bóklestur og handavinnu, þykir 
t.a.m. mjög gaman að prjóna og 
hekla. En þegar kemur að tónlist 
þá er það sálmasöngur eða 
filippseysk tónlist sem heillar.  
Grace er á bæði á facebook og 
Twitter og notar þá miðla og 
Youtube t.d. til að skoða 
uppskriftir. Uppáhaldstegund 
Grace af bíómyndum eru alls 
konar sci-fi og hasarmyndir.  
   Það er margt framundan hjá 
Grace. Í sumar fer hún í níu daga 
sumarfrí til Alicante en hún fer 
einnig í þriggja vikna þjálfun til 
Oslóar á vegum Klúbbsins Geysis 

Grace smakkar á kræsingum í pottinum 

Tölvuverið opið í sumar 

Tölvuver er í boði 
fyrir félaga í 
Geysi á 
þriðjudögum frá 
kl. 11:15 til 
12:15. Þar geta 
félagar fengið 
aðstoð og 
leiðbeiningar í 
notkun ýmissa 
forrita, eins og 
Word, Publisher, 
Interneti og 
öðrum sem félagar hafa áhuga á. 
Myndin að ofan er tekin í tölvuverinu á 
dögunum. Frá vinstri Ólafía Illugadóttir, 
Helena Einarsdóttir og Tómas 
Tómasson. Félagar hvattir til að kynna 
sér aðstöðuna og taka þátt. 

til þess að kynna sér 
hugmyndafræði klúbbhúsa-
hreyfingarinnar. „Ég vona að 
þjálfunin bæti mig í starfi og geri 
mér kleift að efla mig sem 
góðan starfsmann í Geysi. Ég 
hlakka mjög til,“ segir Grace.  
   Lokaorð Grace eru þau að hún 
vonar að árið gangi vel í Geysi 
og að hún hlakkar sérstaklega til 
þess að vinna með nýjum 
starfsmanni sem byrjaði að 
vinna í klúbbnum í apríl, en hún 
er einmitt er vinkona hennar. 
 
  Viðtal: Arnar Laufeyrason 

Grace spáir í sjoppumálin 

Framkvæmdir við 
Skipholt 29 a 

Eins og klúbbfélagar hafa ekki farið 
varhluta af hafa miklar framkvæmdir 
verið í gangi við húseignina Skipholt 29 
a sem er áfast klúbbhúsinu. Hefur vart 
linnt borhávaða vegna breytinga á 
húsinu. Búast má við því að þetta 
ónæði verði viðvarandi í sumar. 
  Við biðjum félaga að sýna þessu verki 
þolinmæði og umburðarlindi, enda lítið 
annað að gera í stöðunni. Hér að neðan 
eru myndir frá framkvæmdunum. 

Eins og sést hefur töluvert mikið gengið á 

Geysisdagurinn 10. júní 2017 
Forseti Íslands hr. Guðni Th. 
Jóhannesson ræsir Örþonið 

Geysisdagurinn verður haldinn með pomp og prakt 
laugardaginn 10. júní. Dagskráin hefst kl. 11.00 og stendur til 
kl. 15.00. Margt verður til skemmtunar og gamans. Sumt af 
því hefðbundið, eins og flóamarkaðurinn, tónlistarflutningur, 

veitingar og síðast en ekki síst hið magnaða Örþon. 
 

Skráning er hafin í Örþonið en hún fer fram í sjoppunni í Geysi. 
Ókeypis er fyrir Geysisfélaga og fyrir 12 ára og yngri.  

Verð aðeins kr. 1000 fyrir aðra. 
Skorum á alla að taka þátt og gera Örþonið skemmtilegt 

litríkt og fjörugt. 

Dagana 12. til 30. júní munu 
Grace starfsmaður og Ólafur 
Haukson félagi fara í þriggja 
vikna þjálfun til Oslóar. Þau 
eru nú þegar farin að 
undirbúa ferðina og segjast 
hlakka mikið til. Þriðju 
vikuna mun svo Þórunn Ósk 
framkvæmdastjóri Geysis 
mæta á staðinn og kynna sér 
stjórnunaraðferðir byggðar á 
stöðlunum. Við óskum þeim 
góðrar ferðar og heimkomu. 

Grace og Óli fara í þjálfun til Oslóar 

Óli 

Grace 

Við viljum minna á seinna 
ungverskunámskeiðið sem hún Orsi 
verður með. Námskeiðið verður haldið 
fimmtudaginn 1. júní kl. 14.00. Mjög 
gaman var á fyrrihlutanum og sá síðari 
lofar vægast sagt mjög góðu. Allir að 
mæta nú! 

Ungverskunámskeiðið með Orsi 

Myndin er tekin á fyrra námskeiðinu  
sem tókst mjög vel 

Útvarp Geysis á 
netinu: 

kgeysir.is 

Ég heyrði af því árið 1992, þá 44 ára 
gamall, að til væri eitthvað sem 
heitir þunglyndi. Skömmu síðar var 
ég greindur með þennan sjúkdóm. 
En ég þakka Guði fyrir að vera ekki 
með geðklofa (schizophrenia). Ég er 
áskrifandi að bandaríska 
vísindatímaritinu Scientific American. 
Í maíhefti þessa árs, 2017, er að 
finna grein um geðklofa, sem mig 
langar að taka nokkra punkta úr. 
    Nýlega fundu vísindamenn gen, 
sem tengist aukinni áhættu á að fá 
geðklofa. Sumir fjölmiðlamenn héldu 
að nú yrði hægt að búa til lyf og 
lækna þetta. En komið hefur í ljós að 
málið er miklu flóknara. Þau mörgu 
gen sem geta haft áhrif á geðklofa 
eru aðeins hluti af vandamálinu. Áföll 
í æsku og jafnvel eitthvað sem gerist 
fyrir fæðingu getur haft áhrif á virkni 
genanna. Nú telja vísindamenn að 
auk erfðafræðirannsókna þurfi 
rannsóknir félagsfræðinga, sálfræði-
meðferðaraðila (psychotherapista) 

og rannsóknir á því sem gerist fyrir 
fæðingu, til að útskýra hvernig fólk 
veikist af geðklofa.  
    Nýleg rannsókn sýnir að sjúklingar 
sem þjást af geðrofseinkennum, 
(psychotic symptoms), eru nærri því 
þrisvar sinnum líklegri til að hafa 
verið fórnarlömb „æsku-
andstreymis“, þ.e. ofbeldis af ýmsu 
tagi, vanrækslu, eineltis eða að 
missa annað foreldri. Ekkert eitt gen 
hefur nálægt því svona mikil áhrif. 
Norski tauga-vísindamaðurinn Roar 
Fosse segir: „Við þurfum að bæta 

umhverfi barna (og annarra) til þess 
að reyna að koma í veg fyrir að þau 
veikist af geðklofa. Við þurfum að 
gefa börnum betri æsku og betri 
tækifæri til að forðast mikla streitu.“  
    Í merkilegri þýskri rannsókn voru 
til bæði erfðafræðilegar og 
umhverfisfræðlegar upplýsingar um 
750 geðklofasjúklinga, sem allir voru 
karlar. Skoðað var hvenær þeir 
veiktust af geðklofa. Því yngri sem 
þeir voru þegar þeir veiktust því verr 
gekk allt hjá þeim í lífinu. Í ljós kom 
að mennirnir voru nærri því 10 árum 
yngri þegar þeir veiktust ef 4 eða 
fleiri slæm umhverfisatriði, (t.d. 
ofbeldistegundir), höfðu plagað þá. 
Hins vegar virtust erfðafræðileg 
atriði ekki hafa áhrif á það hvenær 
þeir veiktust af geðklofa.  
    Stóra spurningin er sú hvort 
erfðafræðilegar rannsóknir, þ.e. 
genarannsóknir, leiði til þess að 
hægt verði að búa til lyf gegn 
geðklofa. Menn telja að þetta takist 
kannski eftir mörg ár. Börn kvenna 
sem veikjast af smitsjúkdómum á 
meðgöngutímanum gætu verið í 
aukinni áhættu að fá geðklofa, ef til 
vill vegna þess að ónæmisviðbrögð 
hafi slæm áhrif á heila fósturs. Talið 
er líklegt að hugræn atferlismeðferð 
(cognitive-behavioral therapy) geti 
minnkað bæði einkenni og þjáningar 
geðklofasjúklinga. 
    Alexander V.                                     

(Geð)klofahugleiðing 

Kynningarhópurinn mun halda 
áfram að kynna verkfæri og 
hugmyndafræði klúbbsins í 
sumar. Fylgist með á heimasíðu 
klúbbsins: kgeysir.is 

Kynningarhópurinn 

Árleg heilsuvika Klúbbsins Geysis 
verður haldin vikuna 6. til 9. júní 
næskomandi. En eins og venjulega 
toppum við svo heilsuvikuna 
laugardaginn 10. júni og höldum 
þá Geysisdaginn hátíðlegan.  
  Allur undirbúningur er nú kominn 
vel á veg varðandi heilsuvikuna og 
dagskrá Geysisdagsins að verða 
fullmótuð.  
   
Meðal staðfestra dagskrárliða í heilsuvikunni eru:  
Þriðjudaginn 6. júní kl. 14.00 ætlar Birna Eðvaldsdóttir að kynna 
okkur bowentækni. 
Miðvikudaginn 7. júní kl. 13.00 ætlar Kamilla Ingibergsdóttir ætlar 
að kynna okkur kakójóga. Gestakokkur þennan dag verður kl. 10.00 
Sigurður Andri stjórnarmaður í Geysi. 
Fimmtudaginn 8. júní kl. 14.00 ætla Tryggvi Hjörvar og Þórunn 
Sævarsdóttir að leiða okkur inn í leyndardóma tangósins. 
Föstudaginn 9. júní kl. 10.00 kemur Anna Björk Eðvarðsdóttir og 
eldar með okkur  
Eins og lesa má verður dagskráin bæði spennandi og fjölbreytt. Við 
skorum á félaga að fjölmenna og taka þátt. 

Dagskrá 
heilsuviku 

 Grein um Geysi og 
Ísland í Kimen 

Fontenehuset Rygge í 
Noregi gefur út 
fréttablaðið Kimen fjórum 
sínnum á ári. Í síðasta 
tölublaði var stutt grein 
um ísland og Klúbbinn 
Geysi. Í Rygge húsinu 
hefur starfað íslensk 
stúlka, Soffía 
Guðmundsdóttir, en hún 
er í námi í félagsfræði og 
stundaði starfsnámið í 
klúbbhúsinu Rygge. Við 
þökkum Soffíu fyrir 
skemmtilega grein og 
myndir. 

Hluta greinarinnar má sjá hér að ofan 

Fimmtudagur 1. júní 
Út að borða með Benna 

 
Fimmtudagur 8. júní 

Farið á Klambratún með nesti og 
Grace 

 
Laugardagurinn 10. júní 
Geysisdagurinn haldinn 

hátíðlegur 
 

Fimmtudagurinn 15. júní 
Gengið í Nauthólsvík með Jacky, 
síðan farið í kaffi á Nauthól 

 
Laugardagurinn 17. júní 

Opið hús kaffi og kökur með Orsi 
 

Fimmtudagur 22. júní 
Heimsókn í fyrirtæki með Benna. 

Auglýst síðar. 
 

Fimmtudagurinn 29. júní 
Opið hús með Tótu  

Félagsleg dagskrá í júní 

Deildarfundir 
Fundir í deildum eru haldnir á hverjum 
degi kl. 9:15 og 13:15. Þar er farið 
yfir verkefni sem liggja fyrir hverju 

sinni.  
 

Æskilegt er að félagar mæti á 
deildafundina. Tökum ábyrgð og 

ræktum vináttuböndin. 

Klúbburinn Geysir er opinn alla 
virka daga frá kl. 8:30 - 16:00, 

nema föstudaga er opið frá 
8:30 - 15:00. 

Húsfundir 
Húsfundir eru miðvikudaga kl. 
14:30. Þar er rétti staðurinn fyrir 
félaga til að koma skoðunum 
sínum á framfæri og taka þátt í 

opnum umræðum.  
Allir að mæta! 

...að í Geysi getur þú tekið þátt í 
að elda í samvinnu við aðra félaga 
 
...að í Geysi finnum við lausnir 
 
... að í Geysi færðu að njóta þín á 
eigin forsendum 
 
... að í Geysi tökum við tillit til 
annarra 

Vissir þú... 

RTR starf í Þjónustumiðstöð 
Laugardals og Háaleitis losnar 
1. september næstkomandi. 
Áhugasamir félagar eru 
beðnir að hafa samband við 
Helenu eða Tótu Ósk í 
Klúbbnum Geysi í síma 551-
5166  

Afmælisveislan fyrir félaga 
sem eiga afmæli í júní 

verður haldin þriðjudaginn  
27. júní 2017, kl. 14:00  


